
	1. ՀՀ արտաքին գործերի նախարարություն
	28.02.2025թ․

	
	N 1111/10705-25

	   Ի պատասխան Կադաստրի կոմիտեի ս. թ. փետրվարի 20-ի N ՍԹ/3436-2025 գրության՝ առաջարկում ենք Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին ՀՀ կառավարության որոշման նախագծի Հավելված 1-ով հաստատվող ծրագրի 8.3-րդ կետի 3-րդ պարբերությունում «երկկողմանի փոխանակման ծրագրեր առաջատար կազմակերպությունների հետ» արտահայտությունը փոխարինել «առաջատար միջազգային կազմակերպությունների և գործընկեր օտարերկրյա պետությունների հետ փոխանակման ծրագրեր» արտահայտությամբ:
	Ընդունվել է։
   Հավելված 1-ում կատարվել է համապատասխան փոփոխություն։

	2. ՀՀ պաշտպանության նախարարություն
	27.02.2025թ․

	
	N ՊՆ/510/2370-2025

	  2025 թվականի փետրվարի 20-ի Ձեր N ՍԹ/3436-2025 գրության առնչությամբ հայտնում եմ, որ «Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» ՀՀ կառավարության որոշման նախագծի վերաբերյալ դիտողություններ չունենք:	
	Միաժամանակ առաջարկվում է քննության առնել այն հանգամանքը, որ եթե բազային և թեմատիկ տարածական տվյալների ստեղծման, թարմացման, ճշգրտման և արդիականացման համար ֆինանսավորման աղբյուր է հանդիսանում ՀՀ պետական բյուջեն, հետևաբար տարածական տվյալների տրամադրումը պետական կառավարման մարմիններին՝ իրենց լիազորություններից բխող գործառույթների շրջանակներում, տվյալները տրամադրվեն անվճար:
	Ընդունվել է։




Ընդունվել է։
   Միևնույն ժամանակ, հայտնում ենք, որ «Տարածական տվյալների մասին» օրենքի 19-րդ հոդվածի 6-րդ մասի համաձայն՝ նույն հոդվածով սահմանված տեղեկատվությունը և դրան առնչվող ծառայությունները բարձրագույն ուսումնական հաստատություններին և գիտահետազոտական կենտրոններին շահույթ չստանալու` ուսումնական և գիտահետազոտական աշխատանքների իրականացման նպատակով, ինչպես նաև Հանրապետության նախագահի աշխատակազմին, վարչապետի աշխատակազմին, Ազգային ժողովի աշխատակազմին և պատգամավորներին, պետական կառավարման մարմիններին, մարզպետարաններին, դատարաններին, դատախազությանը և քրեական հետապնդման այլ մարմիններին, Կենտրոնական բանկին, ինքնավար մարմիններին և անկախ պետական մարմիններին, Մարդու իրավունքների պաշտպանին, հանրային պաշտպանի գրասենյակի ղեկավարին տրամադրվում են անվճար` Հայաստանի Հանրապետության օրենքով իրենց վերապահված լիազորությունների իրականացման համար: Պետական մարմիններին ու պաշտոնատար անձանց՝ սույն մասով սահմանված կարգով տրամադրված տեղեկատվությունը, ինչպես նաև կադաստրային, տեղագրական կամ հողաշինարարական քարտեզները վերջիններս կարող են փոխանցել այլ անձանց միայն Կառավարության որոշման հիման վրա, որոնց համար գանձվում են սույն օրենքով սահմանված վճարները:

	3. Ազգային անվտանգության ծառայություն
	05.03.2025թ․

	
	N 11/259

	« Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները․
1.	1-ին հավելվածի 1.3-րդ կետում «Սպառնալիքները» պարբերության 3-րդ՝ «Օրենսդրական կարգավորումների մարտահրավերներ» կետը վերանայման կարիք ունի, քանի որ «Պետական գաղտնիքի մասին» օրենքի 3-րդ հոդվածի 1-ին մասի 7-րդ կետի համաձայն՝ տեղեկությունները գաղտնագրվում են ՀՀ ազգային անվտանգության կամ շահերի պաշտպանության նպատակով։ Նշվածից ելնելով՝ գտնում ենք, որ տեղեկությունների գաղտնագրումը որպես տվյալների օգտագործման և փոխանակման զարգացմանը խոչընդոտող գործոն դիտարկելն անընդունելի է։
	Ընդունվել է։
   Հավելված 1-ում կատարվել է համապատասխան փոփոխություն։

	2.	1-ին հավելվածի 4.2-րդ և 5.3-րդ կետերը խմբագրման կարիք ունեն, քանի որ պարզ չէ, թե օրենքով պաշտպանվող ինչ բնույթի տեղեկություններ են գաղտնագրվելու։
	Ընդունվել է։
   Հավելված 1-ում կատարվել են համապատասխան փոփոխություններ։ 
   Միևնույն ժամանակ, հայտնում ենք նաև, որ հիշյալ դրույթը որևէ կերպ չի առնչվում գաղտնի տարածական տվյալներին և հանդիսանում է խիստ տեխնիկական կարգավորում։

	3.	1-ին հավելվածի 5.3-րդ կետում տվյալների անվտանգության համակարգերի ապահովման շրջանակներում նշվում է, որ հատուկ ուշադրություն պետք է դարձվի կիբեռանվտանգության սպառնալիքների կանխարգելմանը և հայտնաբերմանը, մինչդեռ 5-րդ հավելվածով նախատեսված միջոցառումներով համապատասխան գործողություններ նախատեսված չեն։
	Չի ընդունվել։
   Տարածական տվյալների ոլորտում կիբեռանվտանգության ապահովումը հանդիսանում է առանցքային գերակայություն, սակայն 2-րդ հավելվածում առանձին միջոցառումների չներառելը պայմանավորված է մի շարք հիմնավոր պատճառներով, մասնավորապես՝ ՀՀ վարչապետի 2018 թվականի հունիսի 11-ի N 698-Լ որոշմամբ հաստատված ՀՀ բարձր տեխնոլոգիական արդյունաբերության նախարարության կանոնադրության համաձայն (10-րդ կետի 1-ին ենթակետ) կիբեռանվտանգության գործունեության արդյունավետ կառավարումը և համակարգումը նախարարության առանցքային խնդիրներից է: Բացի այդ, 11-րդ կետի 1-ին ենթակետով հստակ սահմանված է, որ նախարարությունն իրականացնում է կիբեռանվտանգության ոլորտում քաղաքականության մշակում և իրականացում:
 Բացի այդ, ՀՀ կառավարության 2021-2026 թվականների ծրագրում (հաստատված ՀՀ կառավարության 2021 թվականի օգոստոսի 18-ի N 1363-Ա որոշմամբ) «Բարձր տեխնոլոգիաներ-Թվայնացում» բաժնում (2.3) արդեն իսկ նախատեսված են «տեղեկատվական և կիբեռանվտանգության կառավարման և զարգացման համակարգի ներդրում», «կիբեռանվտանգության և փաստերի վրա հիմնված քաղաքականության մշակման կենտրոնի ստեղծում» և այլ համապարփակ միջոցառումներ: Այս ծրագրային դրույթները կոչված են ապահովելու կիբեռանվտանգության միասնական մոտեցում բոլոր ոլորտներում:
   Անհրաժեշտ է ընդգծել նաև, որ ներկայումս մշակման փուլում է գտնվում «Կիբեռանվտանգության մասին» օրենքի նախագիծը, որը նախատեսում է համապարփակ իրավական մեխանիզմներ ստեղծել ինչպես պետական, այնպես էլ մասնավոր հատվածներում կիբեռանվտանգության ապահովման համար: Այս օրենսդրական նախաձեռնությունը կապահովի ոլորտի միասնական կարգավորումը և կբացառի տարբեր ծրագրերում և ռազմավարություններում կրկնվող դրույթների սահմանումը:
  Հարկ ենք համարում շեշտադրել նաև, որ Տարածական տվյալների ոլորտը հանդիսանում է տեղեկատվական անվտանգության ավելի լայն համակարգի բաղկացուցիչ մաս, ուստի անհրաժեշտ է միասնական մոտեցում կիրառել բոլոր թվային համակարգերի նկատմամբ՝ խուսափելով մասնատված և չհամակարգված լուծումներից:
   Հետևաբար, թեև 1-ին հավելվածի 5.3-րդ կետում շեշտադրված է կիբեռանվտանգության սպառնալիքների կանխարգելման և հայտնաբերման կարևորությունը, սակայն այդ խնդիրների լուծումը կիրականացվի ավելի համակարգված ձևով՝ համահունչ ՀՀ կառավարության 2021-2026 թվականների ծրագրով նախատեսված միջոցառումներին և օրենսդրական նախաձեռնություններին, որոնք միտված են ապահովելու կիբեռանվտանգության միասնական և համակարգային մոտեցում:

	4. ՀՀ ներքին գործերի նախարարություն
	06.03.2025թ․

	5. 
	N 43/6/55845-25

	«Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) կապակցությամբ առաջարկվում է՝
   1) Նախագծով հաստատված 1-ին հավելված «Տարածական տվյալների ոլորտում մասնագետների կայուն և շարունակական ներհոսքի ապահովում» ենթաբաժնում սահմանված՝ «Կրթական համակարգում տարածական տվյալների կիրառման, համապատասխան հետազոտական մեթոդների ուսուցման ընդլայնում, կրթական ծրագրերի արդիականացում՝ ժամանակակից տեխնոլոգիական պահանջներին համապատասխան» կետը, մեր դիտարկմամբ, խնդրահարույց է, քանի որ անհրաժեշտ է հստակեցնել, թե ժամանակակից տեխնոլոգիական ինչ պահանջների, համապատասխան հետազոտական ինչ մեթոդների մասին է խոսքը։
	




Ընդունվել է։
   Նախագծում կատարվել է համապատասխան փոփոխություն։





	2) Նախագծով հաստատված 1-ին հավելվածի «3.1․ ՀՀ ԱՏՏԵ-ի զարգացման տեսլականը և սկզբունքները» ենթաբաժնի «աղետներին արձագանքման համար» բառերն առաջարկվում է փոխարինել «աղետների ռիսկի նվազեցման, արտակարգ իրավիճակներին արձագանքման և հետաղետային վերականգնման համար» բառերով։
	Ընդունվել է։
   Նախագծում կատարվել է համապատասխան փոփոխություն։

	3) Նախագծով հաստատված 1-ին հավելվածի «7․1 ԱՏՏԵ-ի կառավարման մոդել» ենթաբաժնում առաջարկում ենք դիտարկել ոչ միայն բնական աղետները, այլ նաև՝ տեխնածին աղետները (արտադրական վտանգավոր օբյեկտի վթար, հրդեհ և այլն)։
	Չի ընդունվել։
    Նախագծի 1-ին հավելվածի «7․1 ԱՏՏԵ-ի կառավարման մոդել» ենթաբաժնում նշված թեմատիկ խմբերի ցանկը ներկայացված է  ՀՀ Կառավարության 2022 թվականի հոկտեմբերի 6-ի  «ՀՀ-ում Ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշման հիման վրա։ 
   Բացի այդ, վերոգրյալ ենթաբաժնում հստակ նշված է, որ ներկայացված ցանկը նվազագույնն է՝ «․․․նվազագույնը հետևյալ թեմատիկ շերտերի ուղղություններով՝․․․»  ձևակերպմամբ։ Հետևաբար, նախագծով արդեն իսկ նախատեսված է նոր թեմատիկ շերտերի ավելացման հնարավորություն, ինչը փաստվում է նաև նույն ենթաբաժնում տեղ գտած դրույթով, համաձայն որի՝ «Հետագայում, ըստ անհրաժեշտության, կստեղծվեն այլ թեմատիկ աշխատանքային խմբեր՝ լրացուցիչ ոլորտային տարածական տվյալների շերտերի ստեղծման և պետական միասնական գեոպորտալ մուտքագրման համար»։ Սա բավարար հիմք է ստեղծում տեխնածին աղետների վերաբերյալ տվյալները ևս համակարգի մեջ ներառելու համար՝ առանց նախագծում լրացուցիչ փոփոխություններ կատարելու անհրաժեշտության։

	4) Նախագծով հաստատված 2-րդ հավելվածի «Հայաստանի Հանրապետության տարածական տվյալների ոլորտի զարգացման ծրագրից բխող միջոցառումների» (այսուհետ՝ Գործողություների ծրագիր) «Աշխատանքների նկարագրություն» ենթաբաժնի միջոցառումների մեծամասնությունը ձևակերպված են անորոշ և ռազմավարական փաստաթղթերի բովանդակային կառուցվածքի տեսանկյունից որոշակի քանակական և որակական տվյալների բնութագրիչերով լրացվելու դեպքում առավելապես կարող են դիտարկվել որպես ցուցանիշներ, այլ ոչ թե՝ գործողություններ (օրինակ՝ 1-ին, 2-րդ, 4-րդ, 5-րդ, 6-րդ, 7-րդ, 11-րդ, 17-րդ, 20-րդ, և 23-րդ միջոցառումները)։ Հարկ է նշել նաև, որ գործողությունների ծրագրում նշված «Ակնկալվող արդյունքները» վերաձևակերպման կարիք ունեն, քանի որ չեն արտահայտում ակնկալվող այն վերջնարդյունքը (համակարգային փոփոխությունը), որին պետք է հասնել միջոցառումների իրականացման արդյունքում։
	Ընդունվել է


	5) Բացի այդ, 1-ին՝ «Պետական և տեղական ինքնակառավարման մարմինների աշխատանքներում տարածական տվյալների հետ առնչվող ոչ թվային գործընթացների հայտնաբերում և թվայնացում» միջոցառման մեջ անհրաժեշտ է հստակեցնել, թե ինչպիսի ոչ թվային գործընթացների մասին է խոսքը, քանի որ, եթե որպես թվայնացման օբյեկտ դիտարկում ենք որևէ ընթացակարգ (գործառույթ), ապա առանց թվային միասնականացված համակարգի առկայության՝ տեխնիկապես անհնար է համակարգից անկախ առանձին բաղադրիչի տեսքով իրականացնել որևէ գործընթացի թվայնացում, իսկ եթե որպես «գործընթաց» դիտարկում ենք փաստաթղթավորված տվյալները և (կամ) տվյալերի բազաները, ապա առաջարկում ենք միջոցառումը վերախմբագրել՝ հստակ հղում անելով թվայնացման ենթակա կոնկրետ փաստաթղթերի:
	Չի ընդունվել։
   Դիտարկմամբ բարձացված հարցն արդեն իսկ  կարգավորված է՝ Հավելված 1-ի 1․1-ին «Ծրագրի ռազմավարական նպատակները» բաժնով։


	6) Միաժամանակ, 2-րդ՝ «Մշակել և հրատարակել տարածական տվյալների համապարփակ օգտագործման ուղեցույցեր, այդ թվում՝ OGC, ISO և ազգային ստանդարտների կիրառման, տվյալների ինտեգրման ձեռնարկներ և մեթոդական ուղեցույցներ» միջոցառման մասով առաջարկում ենք կատարող նշանակել լիազոր մեկ մարմնի՝ ի դեմս Կադաստրի կոմիտեի (համաձայն «Տարածական տվյալների մասին» 2023 թվակնի հունվարի 17-ի oրենքի 6-րդ հոդվածի), որը կհամակարգի միջոցառման կատարման ուղղությամբ համակատարող մյուս մարմինների հետ իրականացված աշխատանքները:
	Չի ընդունվել։
Հավելված 2-ի 2-րդ կետով նախատեսված միջոցառման համար որպես կատարող արդեն իսկ սահմանված է միայն Կադաստրի կոմիտեն։

	7) Առաջարկվում է Գործողություների ծրագիրը լրացնել ակնկալվող արդյունքների չափման համար առանձնացված ցուցանիշներով, որոնք թույլ կտան որոշակի ժամանակահատվածում գնահատել կատարված աշխատանքի ծավալները, ինչպես նաև՝ իրականացնել միջոցառումների իրականացման ուղղությամբ մոնիթորինգ։
	Ընդունվել է։


	8) Առաջարկվում է նաև Գործողություների ծրագրի «Կատարող» ենթաբաժնում նշել միջոցառման կատարման համար մեկ պատասխանատու մարմնի անվանում՝ միաժամանակ վերախմբագրելով նաև «Համակատարող» ենթաբաժինը՝ մյուս պատասխանատուներին ներառել ցանկում և վերադասավորել ըստ պատասխանատվության աստիճանի հաջորդականության։
	Չի ընդունվել։
   Հավելված 2-ով նախատեսված միջոցառումներով  յուրաքանչյուր համակատարող մարմին միջոցառումն իրականացնում է իր գործառույթներին համապատասխան ծավալով և պատասխանատու է միայն իր մասով։

	6. ՀՀ էկոնոմիկայի նախարարություն
	06.03.2025թ․

	
	N 01/4852-2025

	    Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է Նախագծի Հավելված N 1-ում կատարել հետևյալ փոփոխությունները․
   1) «1․1  Ծրագրի ռազմավարական նպատակները» կետի «Պետական և տեղական ինքնակառավարման մարմինների աշխատանքներում տարածական տվյալների հետ առնչվող ոչ թվային գործընթացների հայտնաբերում և թվայնացում» ռազմավարական նպատակի՝ «Գործողություններ»  հատվածում «ներդրումներ» բառը փոխարինել «Ներդրումների ներգրավում»  բառերով, «տարածական տվյալների թվայնացման, թարմացման և վարման ենթակառուցվածքների ներդրման և գործարկման խրախուսում։» բառերից հետո ներկայացնել խրախուսման նախատեսվող եղանակները, «Ակնկալվող արդյունքներ․» հատվածում «ցանկ և թվայնացման ներուժի գնահատման հաշվետվություն,» բառերը փոխարինել «ցանկի և թվայնացման ներուժի գնահատման հաշվետվության առկայություն,»  բառերով,
	







Ընդունվել է։
   Հավելված 1-ում կատարվել են համապատասխան փոփոխություններ։


	   2) վերոնշյալ կետի «Տարածական տվյալների հասանելիության, փոխանակման, օգտագործման և փոխգործելիության բարելավում՝ շահագրգիռ կողմերի ներգրավվածության միջոցով» ռազմավարական նպատակի՝ «Գործողություններ» հատվածում «ատրիբուտային» բառը փոխարինել «հատկորոշող» բառով,
	Ընդունվել է։
   Հավելված 1-ում կատարվել են համապատասխան փոփոխություններ և լրացումներ։


	3)  «1.3  Տարածական տվյալների ոլորտի զարգացման SWOT վերլուծություն» կետում «ֆորմատների և պրոտոկոլների» բառերը փոխարինել հայերեն համարժեք բառերով,
	Ընդունվել է։
   Հավելված 1-ում կատարվել են համապատասխան փոփոխություններ և լրացումներ։

	      4) «3.1․ ՀՀ ԱՏՏԵ-ի զարգացման տեսլականը և սկզբունքները» կետում նշված «ՀՀ ԱՏՏԵ-ի հայեցակարգ» եզրույթը համապատասխանեցնել «Նորմատիվ իրավական ակտերի մասին» օրենքի 17-րդ հոդվածի պահանջներին,
	Ընդունվել է։
   Հավելված 1-ում կատարվել է համապատասխան փոփոխություն։

	5) «7․1 ԱՏՏԵ-ի կառավարման մոդել» կետի վերջին պարբերությունում «յուրաքանչյուր ոլորտային մարմին անհրաժեշտ է ստեղծի առանձին ԱՏՀ ստորաբաժանում» բառերը փոխարինել «անհրաժեշտ է, որ յուրաքանչյուր ոլորտային մարմին ստեղծի առանձին ԱՏՀ» բառերով։
   Միաժամանակ, անհրաժեշտ է Նախագծի Հավելված 1-ը համապատասխանեցնել օրենսդրական տեխնիկայի կանոններին։
Նախագծի Հավելված 2-ում սահմանված միջոցառումների կատարման համար ֆինանսական միջոցների հաշվարկները ներառելու վերաբերյալ հայտնում եմ, որ ներկայումս Էկոնոմիկայի նախարարությունը իրականացնում է գյուղատնտեսության ոլորտի  տարածական շերտերի ստեղծման և ոլորտային տարածական տվյալները ազգային գեոպորտալին ինտեգրելու ուղղությամբ աշխատանքներ, որի վերաբերյալ տեղեկատվությունը պարբերաբար ներկայացվում է Կադաստրի կոմիտե։ Ներկայումս իրականացվում է ՀՀ-ում ինտենսիվ այգեգործության զարգացմանն ուղղված պետական աջակցության շրջանակում հիմնված այգիների տարածական շերտի թարմացման և ամբողջականացման աշխատանքները, ArcGIS Enterprise (կայքէջի հասցե՝ https://maps.mineconomy.am/) սերվերում արտապատկերվել է պետական աջակցությամբ հիմնված շուրջ 3192.0 հա ինտենսիվ այգի, աշխատանքները կրում են շարունակական բնույթ։ Նշված աշխատանքների իրականացման նպատակով նախարարությունը ներգրավել է համապատասխան մասնագետի։ 
   Գերատեսչություններում ՀՀ-ում ոլորտային տարածական տվյալների ստեղծման, մշակման, ԱՏՏԵ-ին ինտեգրման և կայուն զարգացման նպատակով ոլորտային աշխատանքային խմբերի և մասնագիտացված ստորաբաժանումների ստեղծման և համապատասխան հաշվարկներ ներկայացնելու համար անհրաժեշտ է վերհանել նախատեսվող նոր տարածական շերտերի ստեղծման ամբողջական պատկերը, իրականացվելիք աշխատանքների ծավալը, և գնահատել վերջիններիս ստեղծման անհրաժեշտությունը։
   Բացի այդ՝ շրջանառվում է ««Տարածական տվյալների մասին» օրենքում փոփոխություններ կատարելու մասին» օրենքի նախագիծը, որտեղ նախատեսվում է Կադաստրի կոմիտեի կողմից պետական կառավարման համակարգի մարմիններին վճարովի հիմունքներով տեղեկատվության տրամադրումը, որի ոչ նպատակահարմար լինելու մասին կարծիքը ներկայացվել է Կադաստրի կոմիտե Էկոնոմիկայի նախարարի 2025 թվականի փետրվարի 18-ի N 01/2941-2025 գրությամբ:
   Ամփոփելով վերոգրյալը՝ հայտնում ենք, որ ներկա փուլում հնարավոր չէ ներկայացնել միջոցառումների իրականացման համար ֆինանսական միջոցների հաշվարկներ, և առաջարկում ենք այդ հարցերը քննարկել ստեղծվելիք ԱՏՏԵ-ի Կառավարման խորհրդում։
	Ընդունվել է։
   Հավելված 1-ում կատարվել է համապատասխան փոփոխություն։


Ընդունվել է։
   Նախագծում և Հավելված 1-ում կատարվել են համապատասխան փոփոխություններ։


	7. ՀՀ բարձր տեխնոլոգիական արդյունաբերության նախարարություն
	06.03.2025թ․

	
	N 01/10/1824-2025

	Ի պատասխան 2025 թվականի փետրվարի 20-ի Ձեր թիվ ՍԹ/3436-2025 գրության, առաջարկում եմ կազմակերպել հանդիպում՝ Հայաստանի Հանրապետության տարածական տվյալների ոլորտի զարգացման ծրագրի նախագծում ներառված «սերվերային ենթակառուցվածքի ստեղծում», «տարբեր ֆիզիկական վայրերում տվյալների պարբերական պահեստավորում», «տվյալների անվտանգության համակարգերի ապահովում», ««արհեստական բանականության հնարավորությունները հանրային ծառայությունների թվայնացման գործում» վերապատրաստման դասընթաց» և թվայնացմանն առնչվող այլ հարցերի քննարկման նպատակով:
	Չի ընդունվել։
   Այս փուլում քննարկման անհրաժեշտությունը բացակայում է։

	8. Կրթության, գիտության, մշակույթի և սպորտի նախարարություն
	06.03.2025թ․

	
	N 01/14.4/6597-2025

	«Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» ՀՀ կառավարության որոշման նախագծի (այսուհետ նախագիծ) վերաբերյալ հայտնում ենք.
1.Հավելված N 1-ի 8.2-րդ Բուհական կրթական ծրագրերի զարգացում» և 8.3-րդ Միջազգային փորձի փոխանակման ծրագրերի իրականացում» ենթաբաժիններով ներկայացված գործողությունների իրականացման շրջանակը հստակ չէ, քանի որ համապատասխան ենթաբաժիններով նախատեսված գործողություններն իրականացվում են ՀՀ ԿԳՄՍ նախարարության լիազորության շրջանակներում, որոնց համար հիմք են հանդիսանում «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» օրենքը և օրենքից բխող գործողությունների ծրագիրը, ինչպես նաև ՀՀ կառավարության 2023 թվականի հոկտեմբերի 19-ի N 1802-Լ որոշմամբ հաստատված «Ակադեմիական քաղաք» ծրագրի հայեցակարգը, միաժամանակ տեղեկացնում ենք  Բարձրագույն կրթության և գիտության  կոմիտեի կողմից (այսուհետ՝ ԲԿԳԿ) օտարերկրյա պետություններում բնակվող հայ մասնագետների ներգրավման, հայաստանյան գիտնականների շարժունության ապահովման նպատակով, արդեն իսկ իրականացվում են մի շարք միջազգային գիտական համագործակցության շրջանակներում գիտական ծրագրերի աջակցության, արտերկրի լավագույն գիտական կենտրոններում գիտական կազմակերպությունների աշխատակիցների մասնագիտական վերապատրաստման և որակավորման բարձրացման (միջին և երկարաժամկետ), ՀՀ գիտական կազմակերպություններում արտերկրի գիտնականների «PostDoc-Armenia» վերապատրաստման, հեռավար լաբորատորիաների հիմնադրման և ՀՀ գիտական համայնքին արտերկրի գիտնականների ինտեգրման աջակցությանն ուղղված դրամաշնորհային ծրագրեր:
Ելնելով նշվածից՝ անհրաժեշտ է խմբագրել համապատասխան ենթաբաժինները։
	Մասամբ է ընդունվել։
   Նախագիծը նպատակաուղղված է տարածական տվյալների ոլորտի զարգացմանը և բոլոր բաղադրիչները դիտարկվում են այդ հատուկ համատեքստում, ներառյալ կրթական ծրագրերի զարգացումը։ Հաշվի առնելով, որ նախագծում մանրամասն ներկայացված են տարածական տվյալների ոլորտի զարգացման ռազմավարական կարևորությունը, ոլորտի առկա խնդիրները և մարտահրավերները, առաջնահերթություն է համարվում այս ոլորտում մասնագիտական ռեսուրսների և կարողությունների բարելավումը։ Այնուամենայնիվ, դրույթներն առավել հստակեցվել են, մասնավորապես ընդգծելով տարածական տվյալների ոլորտին վերաբերող մասնագիտական առարկաների, գործնական հմտությունների և համապատասխան կարողությունների զարգացման անհրաժեշտությունը, խուսափելով ընդհանուր բնույթի ձևակերպումներից։ 
Տարածական տվյալների ոլորտի կրթական ու մասնագիտական զարգացման միջոցառումները, թեև համահունչ են ընդհանուր կրթական քաղաքականությանը, սակայն ունեն իրենց յուրահատկությունները և կարևոր են կայուն տարածական տվյալների ենթակառուցվածքի ստեղծման համար։

	2.Հավելված N 2-րդի՝ 5-րդ Ոլորտային մարմինների տարածական տվյալների համապատասխան մասնագետների պատրաստում և վերապատրաստում» աշխատանքային նկարագիրը և նշված միջոցառման իրականացման համար նախատեսված գործողություններն անհրաժեշտ է խմբագրել՝ հաշվի առնելով, որ յուրաքանչյուր ուսումնական տարի պետության համար առաջնահերթ և կարևորություն ներկայացնող մասնագիտություններով՝ ըստ կրթական աստիճանների (բակալավր, մագիստրատուրա, ասպիրանտուրա), բյուջեով հաստատված տեղերի շրջանակում հատկացվում են պետության կողմից ուսանողական նպաստների ձևով ուսման վարձի փոխհատուցմամբ (անվճար), առկա ուսուցմամբ, բակալավրի կամ ինտեգրացված, մագիստրոսի և ասպիրանտական կրթական ծրագրով ընդունելության տեղեր:
	Մասամբ է ընդունվել։
   Առաջին հերթին, հարկ է նշել, որ տվյալ միջոցառումը նպատակաուղղված է պետական կառավարման մարմինների տարածական տվյալների ոլորտի մասնագետների պատրաստմանն ու վերապատրաստմանը: Այս գործընթացը չի վերաբերում բարձրագույն կրթական հաստատություններում ուսանողների ընդունելության կամ ուսման վարձի փոխհատուցման ընդհանուր համակարգին, այլ կոնկրետ այս ոլորտում մասնագիտական կարողությունների զարգացմանը: Ինչպես մանրամասն ներկայացված է նախագծում, տարածական տվյալների ոլորտի զարգացումը հանդիսանում է պետության համար ռազմավարական առաջնահերթություն և կարևոր է կայուն զարգացման համար: Տարածական տվյալների կառավարման ոլորտը պահանջում է նեղ մասնագիտացում ունեցող կադրերի պատրաստում, ովքեր կտիրապետեն ժամանակակից տեխնոլոգիաներին և մեթոդներին՝ ոլորտային խնդիրների արդյունավետ լուծման համար: Միջոցառումը միտված է հենց այս մասնագիտական ներուժի ամրապնդմանը, ինչն անմիջականորեն բխում է նախագծում ներկայացված ոլորտի զարգացման ռազմավարական նշանակությունից և խնդիրներից:
Այնուամենայնիվ, դրույթներն առավել հստակեցվել են, խուսափելով ընդհանուր բնույթի ձևակերպումներից։

	3.Հավելված N 1-ից և Հավելված N 2-րդից անհրաժեշտ է  հանել Ակադեմիական քաղաքին կատարվող հղումները, քանի որ Ակադեմիական քաղաք» ծրագիրն իրականացվում է այլ իրավական ակտերով։ Վերջինովս պայմանավորված անհրաժեշտություն է առաջանում Հավելված N 2-րդի՝
1)16-րդ կետում նշված միջոցառումը և դրա աշխատանքային նկարագիրը հանել,
2)17-րդ կետից հանել՝ «, աշխատանքային քննարկումների, դասընթացների կազմակերպում՝ համահունչ «Ակադեմիական քաղաքի» տեխնոլոգիական կլաստերի հայեցակարգին:» բառերը և շարադրել հետևյալ բովանդակությամբ՝ «Բուհերի, գիտահետազոտական կենտրոնների, մասնավոր հատվածի հետ համագործակցություն և կարողությունները զարգացնելու նպատակով համատեղ նախագծերի իրականացում:»,
3)18-րդ կետից հանել «՝ համահունչ «Ակադեմիական քաղաքի» տեխնոլոգիական կլաստերի հայեցակարգին:» բառերը և շարադրել հետևյալ բովանդակությամբ՝ «Բարձրագույն ուսումնական հաստատությունների հետ համատեղ կրթական և գիտահետազոտական լաբորատորիաների ստեղծում»:               
	Չի ընդունվել։
   Տարածական տվյալների ոլորտի զարգացումը ՀՀ-ի համար ռազմավարական նշանակություն ունի, ինչպես մանրամասն ներկայացված է նախագծի Հավելված 1-ում։ Այն առանցքային դեր է խաղում պետական կառավարման արդյունավետության բարձրացման, ռեսուրսների օպտիմալ կառավարման, անվտանգության ապահովման և կայուն զարգացման համար։ Հաշվի առնելով ոլորտի միջճյուղային բնույթը և համակարգային նշանակությունը, տարածական տվյալների ոլորտի զարգացման ծրագիրը պետք է համապարփակ կերպով ինտեգրվի պետության գիտակրթական և տեխնոլոգիական զարգացման այլ ռազմավարական նախաձեռնություններին, այդ թվում՝ «Ակադեմիական քաղաք» ծրագրին։
   Գիտության, կրթության և տեխնոլոգիաների ոլորտում պետական քաղաքականությունը պետք է լինի ներդաշնակ և փոխլրացնող։ Տարածական տվյալների ոլորտի մասնագետների պատրաստումը, համապատասխան գիտահետազոտական բազայի ստեղծումը և տեխնոլոգիական լուծումների մշակումը կարող են արդյունավետ կերպով ինտեգրվել Ակադեմիական քաղաքի տեխնոլոգիական կլաստերին, ստեղծելով սիներգիա ու ապահովելով ռեսուրսների օպտիմալ օգտագործում։ 

	9. Քաղաքաշինության կոմիտե

	Դիտողություններ և առաջարկություններ չունի։
	Ընդունվել է։

	N 1/02.3/2658-2025

	Նախագծի № 1 հավելվածի
1. 1.1 կետի՝
0. ծրագրի արդյունավետ իրականացման համար սահմանվող  ռազմավարական 1-ին նպատակն առաջարկվում է լրամշակել հետևյալ կերպ՝ «տարածական տվյալների ինստիտուցիոնալ կառավարման համակարգի գույքագրում, վերլուծություն և զարգացում», նկատի ունենալով այն հանգամանքը, որ մինչ զարգացմանն ուղղված գործընթացների իրագործումն, անհրաժեշտ է նախապես գույքագրել առկա կառավարման համակարգը, դրա բացերը արձանագրելու և հետևապես այդ բացերի հիման վրա վերլուծելու և զարգացմանն ուղղված համապատասխան միջոցառումները մշակելու նպատակով,
	Մասամբ է ընդունվել։
   Ռազմավարական 1-ին նպատակը՝ Տարածական տվյալների ինստիտուցիոնալ կառավարման համակարգի զարգացում» ձևակերպումը պահպանվել է որպես հիմնական նպատակ։ Զարգացման գործընթացը պահանջում է կառավարման համակարգի գույքագրում և վերլուծություն, որոնք անհրաժեշտ գործողություններ են նպատակին հասնելու համար։
Այս առումով, նպատակի գործողությունների ցանկում ավելացվել են «Տարածական տվյալների ոլորտի կառավարման առկա համակարգի գույքագրում և համապարփակ վերլուծություն» գործողությունը, որը կնախորդի համակարգի զարգացմանն ուղղված հետագա քայլերին։

	0. «Տարածական տվյալների ոլորտը կարգավորող իրավական դաշտի կատարելագործում» ռազմավարական նպատակի՝ «ակնկալվող արդյունքներ» ենթակետում առաջարկվում է ներառել նաև հետևյալ ակնկալվող արդյունքը՝ «մշակվող ենթաօրենսդրական իրավական ակտերի հիման վրա՝ տարածական տվյալների մշակման, օգտագործման, և տրամադրման ճկուն գործիքակազմի առկայություն»,
	Չի ընդունվել։
Անհրաժեշտությունը բացակայում է։


	0. «ԱՏՏԵ-ի և պետական միասնական գեոպորտալի զարգացում, հնարավորությունների ընդլայնում, արդյունավետ կառավարման համակարգի ներդրում և գործընկերության ապահովում» ռազմավարական նպատակի գործողությունների շարքում առաջարկվում է ներառել նաև «պետական միասնական գեպորտալում տարածական տվյալների գեներացման, դրանց տարածական վերլուծության գործընթացներում արհեսական բանականության կիրառման հնարավորությունների ուսումնասիրություն և գնահատում»,
	Չի ընդունվել։
   Առաջարկը բովանդակային առումով արդեն իսկ արտացոլված է առկա գործողությունների ցանկում, որտեղ նշված է «․․․ մեքենայական և խորը ուսուցման ալգորիթմների կիրառման հնարավորությունների գնահատում»։ Մեքենայական և խորը ուսուցման ալգորիթմները հանդիսանում են արհեստական բանականության բաղկացուցիչ մասեր, և դրանց կիրառման հնարավորությունների գնահատումը միտված է նույն նպատակներին, ինչին ուղղված է առաջարկությունը։

	0. «Տարածական տվյալների որակի և ստանդարտների բարելավում» ռազմավարական նպատակի «գործողություններ» ենթակետի՝ «թեմատիկ տարածական տվյալների համար նոր ազգային ստանդարտների մշակում և ներդրում» կետն առաջարկվում է լրամշակել հետևյալ կերպ՝ «ըստ անհրաժեշտության՝ թեմատիկ տարածական տվյալների համար նոր ազգային ստանդարտների մշակում և ներդրում կամ առկա ստանդարտների վերանայում»,
	Մասամբ է ընդունվել։
  Հավելված 1-ում կատարվել է համապատասխան փոփոխություն։

	0. 3.2 «Պետական միասնական գեոպորտալի զարգացումը» կետում առաջարվկում է առանձնակի ուշադրություն դարձնել պետական միասնական գեոպորտալի ֆիզիկական և թվային բաղադրիչների անվտանգության համակարգերի և գործիքակազմի մշակմանը և կատարելագործմանը, հաշվի առնելով դրանում ներառվող տարածական տվյլաների, այդ թվում՝ երկակի նշանակության տեղեկատվության մշակման և պահման հանգամանքները,
	Չի ընդունվել։
   Պետական միասնական գեոպորտալի անվտանգության ապահովման հարցերը համապարփակ կերպով արդեն իսկ արտացոլված են նախագծում՝ Հավելված N 1-ի 5-րդ՝ «Տարածական տվյալների ենթակառուցվածքների զարգացում» բաժնում, մասնավորապես «5․2․ Տվյալների պահպանման և արխիվացման համակարգերի ներդրում» և «5․3․ Տվյալների անվտանգության համակարգերի ապահովում» դրույթներում։

	0. 4-րդ կետի աղյուսակ 2-ում «Պատմամշակութային հուշարձաններ» տողի 2-րդ սյունակից անհրաժեշտ է հանել «ՇՄՆ» հապավումը, քանի որ պատմական և մշակութային հուշարձանները հատուկ պահպանվող տարածքներ են, որոնց լիազոր մարմին է հանդիսանում ԿԳՄՍ-ն,
	Ընդունվել է։
   Հավելված 1-ում կատարվել է համապատասխան փոփոխություն։

	0. 4-րդ կետի աղյուսակ 2-ի «Թեմատիկ տարածական տվյալների շերտերի խումբ» սյունակի «Բուսական և կենդանական տեսակների տարածում» թեմատիկ շերտն անհրաժեշտ է բաժանել ենթաշերտերի կամ ունենալ առանձին թեմատիկ նոր շերտեր։ Առանձին թեմատիկ շերտերի բաժանումը բխում է այն հանգամանքից, որ ՀՀ տարածքում բուսական և կենդանական աշխարհի միասնական պետական հաշվառում երբևիցե չի կատարվել: Պետական բյուջեի միջոցների հաշվին ՀՀ ԳԱԱ կենդանաբանության և հիդրոէկոլոգիայի գիտական կենտրոնի կողմից յուրաքանչյուր տարի իրականացվում են միայն Սևանա լճում և նրա ջրհավաք ավազանում ձկան և խեցգետնի պաշարների և որսի օբյեկտ հանդիսացող կենդանիների հաշվառման աշխատանքներ։ Նախատեսվում է նաև իրականացնել բուսական և կենդանական աշխարհի հաշվառման աշխատանքներ ԵՄ «Կենսաբազմազանության և կայուն տեղական զարգացում-Հայաստան» ծրագրի (KfW) շրջանակներում: Ըստ տեխնիկական առաջադրանքի հատուկ ուշադրության են արժանանալու արդյունագործական և սիրողական որսի օբյեկտ հանդիսացող կենդանիները, հազվագյուտ և վտանգված տեսակները, ցուցիչ և ինվազիվ տեսակները, ինչպես նաև լայն կիրառում ունեցող բույսերը (դեղորայքային, ուտելի բույսեր և այլն): Նախատեսվում է նաև ունենալ բույսերի և կենդանիների նոր Կարմիր գրքեր։ Առանձին թեմատիկ շերտերի բաժանումը հնարավորություն կընձեռի առկա և հետագայում ծրագրի շրջանակներում հասանելի հաշվառման տվյալները մուտքագրել ինտեգրված կադաստր: Ներկայումս հաշվառման տվյալների մուտքագրումը հնարավոր չէ, քանի որ չի ծածկում թեմատիկ շերտն ամբողջությամբ։
	Չի ընդունվել։
   Նախագծի 1-ին հավելվածի 4-րդ բաժնի աղյուսակ
2-ում ներկայացված են ԱՏՏԵ-ի ինտեգրման ենթակա առաջնային թեմատիկ տարածական տվյալների շերտերի խմբերը։ «Բուսական և կենդանական տեսակների տարածում» թեմատիկ տարածական տվյալների շերտերի խումբը ներառում է բազմաթիվ առանձին շերտեր, որոնց կազմն ու կառուցվածքը սահմանված է ՀՀ Կառավարության 2022 թվականի հոկտեմբերի 6-ի «ՀՀ-ում Ազգային տարածական տվյալների ենթակառուցվածքում բազային և թեմատիկ տարածական տվյալների ցանկը և դրանց ստանդարտացման ուղեցույցները հաստատելու մասին» N 1569-Ն որոշմամբ։ Թեմատիկ տարածական տվյալների շերտերի խմբերի հետագա բաժանումը առանձին թեմատիկ շերտերի խմբերի նպատակահարմար չէ՝ փաստաթղթի ծավալի և կառուցվածքային հստակության պահպանման նկատառումներից ելնելով, հաշվի առնելով, որ դա արդեն իսկ կարգավորված է իրավական փաստաթղթով։ Ավելին, Նախագիծը ներառում է դրույթ, ըստ որի «Բացի առաջնային ինտեգրման թեմատիկ տարածական տվյալների շերտերի խմբերի ինտեգրման, պետք է շարունակական աշխատանք տարվի ու խրախուսվի այլ շերտերի ինտեգրման ու ցանկի ընդլայնման ուղղությամբ, որոնք կնպաստեն ավելի համապարփակ և արդյունավետ տեղեկատվական միջավայրի ձևավորմանը»։ Այս դրույթը բավարար հիմք է ստեղծում թեմատիկ տարածական տվյալների շերտերի խմբերի հետագա ընդլայնման համար՝ համապատասխան տվյալների առկայության պարագայում։

	0. 4-րդ կետի աղյուսակ 2-ի «Հողեր» տարածական շերտի ստեղծման և ազգային գեոպորտալին ինտեգրման մասով ներկայացնում եմ հետևյալը․
«Հողեր» տարածական շերտի ստեղծման համար անհրաժեշտ է ՀՀ հողերի թվային քարտեզի առկայություն, ինչը հնարավորություն կտա ինտեգրել հողերի վերաբերյալ տարբեր ցուցանիշներ (հողատիպեր, մեխանիկական կազմ, հողի խտություն, խոնավություն, թթվայնություն, հումուսի պարունակություն, էրոզացվածության աստիճան, աղակալման աստիճան, օրգանական ածխածնի պարունակություն և այլն)։ Վերոնշյալ ցուցանիշների ուսումնասիրությունների առավել մանրամասնումը, մեթոդական մոտեցումների ճշտումը, տեխնիկական առաջադրանքի հստակեցումն իրենից ընթադրում է համագործակցություն հողերի տարբեր ասպեկտներով շարունակական հետազոտություններ իրականացնող  գիտահետազոտական ընկերությունների հետ։ Հողերի թվային քարտեզի ստեղծման գործընթացն իրենից ներկայացնում է տվյալների հավաքագրում և մշակում, արբանյակային պատկերներից և լրացուցիչ աղբյուրներից հեռահար զոնդավորման տվյալների ձեռքբերում և վերգետնյա իրական հողի նմուշների/տվյալների ստացում, հողի հատկությունների որոշման նպատակով նմուշների վերլուծություն և վերլուծված արդյունքների կապակցում հեռահար զոնդավորման տվյալների հետ, և ի վերջո աշխարհատեղեկատվական համակարգերի կիրառմամբ հողերի քարտեզագրում։ 
Վերոնշյալ գործընթացները դուրս են շրջակա միջավայրի նախարարության լիազորությունների շրջանակից։
Հողերի թվային քարտեզի ստեղծման համար անհրաժեշտ ֆինանասական միջոցների և պահանջվող ժամկետների վերաբերյալ տեղեկատվություն ներկայացնելը նախարարության կարողություններից ևս դուրս է, քանի որ նախկինում ազգային մակարդակում նմանատիպ աշխատանքներ չեն իրականացվել։
 Միջազգային կազմակերպությունների հետ բոլոր հնարավոր համագործակցության շրջանակներում առաջարկվել է դիտարկել հողերի թվային քարտեզի ստեղծման, մոնիթորինգի, ԱՏ համակարգերի ներդրման կարողությունների զարգացման հնարավորությունները։ 
Միաժամանակ տեղեկացնում եմ, որ համաձայն ՀՀ կառավարության 2002 թվականի հունվարի 14-ի N26 («Հողային պաշարների պետական կառավարման լիազոր մարմիններ սահմանելու մասին») որոշման 1-ին կետի դ) ենթակետի՝ շրջակա միջավայրի նախարարությունը հողային պաշարների պետական կառավարման լիազոր մարմին է սահմանվել հողերի պահպանության՝ Հողային օրենսգրքի 13-րդ հոդվածով սահմանված ընդերքի օգտագործման համար տրամադրված կամ նախատեսված հողերի, 20-րդ հոդվածով սահմանված բնապահպանական հողերի, 25-րդ հոդվածով սահմանված անտառային հողերի օգտագործման բնապահպանական սահմանափակումների և նորմերի սահմանման քաղաքականության մասով։ 
Ելնելով վերոգրյալից՝ անհրաժեշտ է «Հողեր» տարածական շերտի ստեղծման մասով  շրջակա միջավայրի նախարարությանը դիտարկել որպես համակատարող մարմին։
	Չի ընդունվել

	0. 4-րդ կետի աղյուսակ 2-ում «Մակերևույթային ծածկույթ (Land cover)» տարածական տվյալների մասով․
Կառավարության 2019 թվականի ապրիլի 11-ի N431-Ն որոշմամբ հաստատված ցամաքային տարածքի ծածկույթի դասակարգման կարգի համաձայն շրջակա միջավայրի նախարարությունն ամփոփում և վերլուծում է ցամաքային տարածքի ծածկույթի դասակարգումն ըստ հողերի ընթացիկ հաշվառման արդյունքում կազմված հողային ֆոնդի առկայության և բաշխման վերաբերյալ հաշվետվության (հողային հաշվեկշռի) յուրաքանչյուր տարվա տվյալների։ Ցամաքային տարածքի ծածկույթի դասակարգումը կազմվում է ըստ վարչատարածքային բաժանման` համայնք, մարզ, հանրապետություն: Տվյալներն իրենցից ներկայացնում են զուտ թվային արժեքներ, և չեն հանդիսանում տարածական օբյեկտ (կետ, պիքսել կամ պոլիգոն)	ինչպես նաև չունեն աշխարհագրական տվյալներ՝ Երկրի նկատմամբ որոշակի տեղադիրքին վերաբերվող (կոորդինատներ)։ 
Հաշվի առնելով, որ ազգային գեոպորտալին ինտեգրելու համար անհրաժեշտ է ցամաքային տարածքի ծածկույթի քարտեզագրում և չափագրում, որը պետք է կատարվի ցամաքային ծածկույթի հետազոտական  ծրագրերի միջոցով՝ աշխարհատեղեկատվական համակարգերի կիրառմամբ քարտեզագրմամբ, ուստի անհրաժետ է վերանայել վերոնշյալ տարածական տվյալների շերտի ստեղծման հնարավորությունը/իրատեսական լինելը՝ Կառավարության 2019 թվականի ապրիլի 11-ի N431-Ն որոշմամբ հաստատված ցամաքային տարածքի ծածկույթի դասակարգման կարգի համաձայն ստացված տվյալների հիման վրա։
Առաջարկում եմ վերոնշյալ շերտի ստեղծման մասով շրջակա միջավայրի նախարարությանը դիտարկել որպես համակատարող։
	Չի ընդունվել

	1․10   4.1-ի ենթակետում ներկայացված՝ վճարովի ծառայությունների մոդելի մշակման և ներդրման վերաբերյալ  շրջակա միջավայրի նախարարությունը ներկայացնում է բացասական դիրքորոշում, քանի որ այն հակասում է Ջրային օրենսգրքի 19.2 հոդվածին, ինչի համաձայն ջրային ռեսուրսների պետական կադաստրը վարվում է Հայաստանի Հանրապետության կառավարության սահմանած կարգով, և ջրային ռեսուրսների պետական կադաստրից տվյալների տրամադրումն անվճար է, ուստի ջրային պետական կադաստրի տվյալները չի կարող այլ համակարգից տրամադրվել վճարովի հիմունքներով։ Շրջակա միջավայրի նախարարությունը ջրօգտագործման թույլտվությունների տրման, երկարաձգման, վերանայման ժամանակ ամենօրյա ռեժիմով օգտվում է գեոպորտալում առկա կադաստրային տեղեկատվությունից, իսկ  տեղեկատվության վճարովի դարձնելը կխոչնդոտի այդ աշխատանքներին,
	Չի ընդունվել։
   Հաշվի առնելով այն հանգամանքը,  որ «Տարածական տվյալների մասին» օրենքի 19-րդ հոդվածի 6-րդ մասի համաձայն՝ նույն հոդվածով սահմանված տեղեկատվությունը և դրան առնչվող ծառայությունները բարձրագույն ուսումնական հաստատություններին և գիտահետազոտական կենտրոններին շահույթ չստանալու` ուսումնական և գիտահետազոտական աշխատանքների իրականացման նպատակով, ինչպես նաև Հանրապետության նախագահի աշխատակազմին, վարչապետի աշխատակազմին, Ազգային ժողովի աշխատակազմին և պատգամավորներին, պետական կառավարման մարմիններին, մարզպետարաններին, դատարաններին, դատախազությանը և քրեական հետապնդման այլ մարմիններին, Կենտրոնական բանկին, ինքնավար մարմիններին և անկախ պետական մարմիններին, Մարդու իրավունքների պաշտպանին, հանրային պաշտպանի գրասենյակի ղեկավարին տրամադրվում են անվճար` Հայաստանի Հանրապետության օրենքով իրենց վերապահված լիազորությունների իրականացման համար: Պետական մարմիններին ու պաշտոնատար անձանց՝ սույն մասով սահմանված կարգով տրամադրված տեղեկատվությունը, ինչպես նաև կադաստրային, տեղագրական կամ հողաշինարարական քարտեզները վերջիններս կարող են փոխանցել այլ անձանց միայն Կառավարության որոշման հիման վրա, որոնց համար գանձվում են սույն օրենքով սահմանված վճարները:

	2․Նախագծի հավելված 2-ում նախատեսվող գործողությունների ծրագրում նշված միջոցառումները խիստ ընդհանրական են, դրանց ակնկալվող արդյունքները չափելի չեն և չեն արտահայտում քանակական ցուցանիշներ, ըստ այդմ՝ հնարավոր չէ գնահատել դրանց պատասխանատու մարմին (1-ին կատարող) հանդիսանալու նպատակահարմարությունը և իրատեսականությունը, ինչպես նաև՝ դրանց կատարման համար անհրաժեշտ ֆինանսավորման չափը։
	Ընդունվել է։

	11. Երևանի քաղաքապետարան
	11.03.2025թ․

	
	N 01/29303-25

	Դիտողություններ և առաջարկություններ չկան:
	Ընդունվել է։

	12. ՀՀ տարածքային կառավարման և ենթակառուցվածքների նախարարություն
	12․03․2025թ․

	13. 
	N ԴԽ/12/8301-2025

	Դիտողություններ և առաջարկություններ չկան:
	Ընդունվել է։

	14. ՀՀ արդարադատության նախարարություն
	21.05.2025թ․

	
	N /27.4/22197-2025

	   Հայաստանի Հանրապետության տարածական տվյալների ոլորտի զարգացման ծրագիրը հաստատելու մասին» ՀՀ կառավարության որոշման նախագծի վերաբերյալ հայտնում ենք հետևյալը․ 
   1․ Նախագծով նախատեսվում է հաստատել ՀՀ տարածական տվյալների ոլորտի զարգացման ծրագիրը, որի նախաբանում հղում է կատարված Հայաստանի Հանրապետության Սահմանադրության 146-րդ և «Կառավարության կառուցվածքի և գործունեության մասին» օրենքի 11-րդ հոդվածներին:
   «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից:
   Այս առումով հարկ ենք համարում նշել, որ Հայաստանի Հանրապետության Սահմանադրության 146-րդ և «Կառավարության կառուցվածքի և գործունեության մասին» օրենքի 11-րդ հոդվածները չեն կարող հանդիսանալ որպես սույն նախագծի ընդունման իրավական հիմք, ուստի հիմք ընդունելով վերոգրյալը՝ առաջարկում ենք Նախագծի նախաբանը խմբագրել և հղում կատարել  այն նորմատիվ իրավական ակտի համապատասխան դրույթներին, որոնց հիման վրա և դրանց համապատասխան նախատեսվում է ընդունել սույն նախագիծը։
    Միաժամանակ հարկ ենք համարում նշել նաև, որ «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասը նույնպես չի կարող հանդիսանալ սույն նախագծի ընդունման իրավական հիմք, քանի որ նշված հոդվածի 8-րդ մասը համաձայն՝ «Կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր, ինչպես նաև կարող է հավանության արժանացնել ոլորտային ներդրումային ծրագրեր: Սույն մասի իմաստով՝ ներդրումային ծրագիր է համարվում տնտեսավարող սուբյեկտի նախաձեռնությամբ ներկայացված, պետական օժանդակության կարիք ունեցող և նախատեսվող ներդրումների ծավալը նախանշող ծրագիրը»:
	Մասամբ ընդունվել է։
   Նախագծում կատարվել են համապատասխան լրացումներ։
   Միևնույն ժամանակ, հայտնում ենք նաև, որ
ՀՀ Սահմանադրության 146-րդ հոդվածի 4-րդ մասին հղում է կատարված նաև ՀՀ կառավարության 2024 թվականի օգոստոսի 22-ի N 1392-Լ և ՀՀ կառավարության 2025 թվականի ապրիլի 23-ի N 495-Լ որոշումներոմ՝ որպես լիազորող նորմ։

	2․ Նախագծի 2-րդ կետի համաձայն՝ սույն որոշման 1-ին կետի 2-րդ ենթակետով հաստատված N 2 հավելվածով սահմանված միջոցառումների և գործողությունների կատարման համար անհրաժեշտ ֆինանսական միջոցները հաստատվելու են սույն որոշման 1-ին կետի 1-ին ենթակետով հաստատված N 1 հավելվածով նախատեսված՝ Ազգային տարածական տվյալների ենթակառուցվածքի կառավարման խորհուրդի առաջին նիստում։
   Նշված կարգավորման կապակցությամբ հարկ ենք համարում նշել, որ այն դուրս է սույն Նախագծի կարգավորման առարկայից, ուստի անհրաժեշտ է հանել Նախագծից, միաժամանակ հարկ է նկատի ունենալ, որ Ազգային տարածական տվյալների ենթակառուցվածքի կառավարման խորհրդի հետ կապված կարգավորումները նախատեսված են «Տարածական տվյալների մասին» օրենքի 27-րդ հոդվածով։
	Ընդունվել է։
   Նախագծում կատարվել են համապատասխան փոփոխություններ։

	   3․ Անհրաժեշտ է Նախագծի դրույթների համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:
	Ընդունվել է։
   Նախագծում և հավելվածներում կատարվել են համապատասխան փոփոխություններ։

	13․ ՀՀ ֆինանսների նախարարություն
	09.07.2025թ․

	
	N 01/9-1/15461-2025

	1. Ռազմավարությունում ներկայացվում է տարածական տվյալների (ՏՏ) ոլորտի վերլուծությունը, արձանագրվում են առկա խնդիրները, բերվում է ՏՏ ոլորտի զարգացման SWOT վերլուծությունը, ՏՏ զարգացման, այդ թվում՝ ազգային տարածական տվյալների ենթակառուցվածքի (ԱՏՏԵ) և տարածական տվյալների ենթակառուցվածքի (ՏՏԵ) ներդրման տնտեսական գնահատման միջազգային փորձը, նախանշվում են 2026-2030թթ-ի նպատակները, վերջիններիս իրականացման գործողություններն ու ակնկալվող արդյունք¬ները, ԱՏՏԵ-ի և պետական միասնական գեոպորտալի զարգացման տեսլականն ու սկզբունքները, հնարավորությունների և արդյունավետ կառավարման ներդրմանը միտված այլ մոտեցումներ և գործողություններ: Ընդ որում, միջոցառումների ծրագրում ընգկված թվով 24 միջոցառումներից 12-ը ենթադրում են ֆինանսական միջոցների պահանջ՝ առանց ֆինանսական գնահատականների` ֆինանսավորման աղբյուներ դիտարկելով ՀՀ պետական բյուջեն և օրենքով չարգելված այլ աղբյուրները, կատարման ժամկետներ սահմանելով 2026-2030թթ.:
   Միաժամանակ, Նախագծի 3-րդ կետով սահմանվում է, որ միջոցառումների կատարման համար անհրաժեշտ ծախսային շրջանակը, ներառյալ՝ դրանց հաշվարկման մեթոդաբանությունը (համանման գործողության վերաբերյալ տեղեկատվության հիման վրա, փորձագիտական գնահատում, նախահաշվային գնահատում, պատմական տվյալների հիման վրա), ֆինանսավորման աղբյուրները քննարկվելու են N 1 հավելվածով նախատեսված Ազգային տարածական տվյալների ենթակառուցվածքի կառավարման խորհրդի առաջին նիստում։ Սակայն նշենք, որ ՀՀ վարչապետի 30.12.2021թ-ի
N 1508-Լ որոշմամբ հաստատված պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգի (այսուհետ՝ Հրահանգ) համաձայն` ռազմավարության շրջանակներում իրականացվելիք միջոցառումները բյուջետային ծրագրերի միջոցով պետք է փոխանցվեն բյուջետավորման համակարգ և հիմք հանդիսանան ՄԺԾԾ և բյուջետային հատկացումների սահմանման համար: Ուստի, ռազմավարության իրատեսականության ապահովման առումով, մասնավորապես՝ ՀՀ պետական բյուջեից ֆինանսավորվող ծախսերի մասով, որոնք պետք է բխեն հարկաբյուջետային կանխատեսումներից, դիրքորոշում հնարավոր է ներկայացնել միջոցառումների ծախսային գնահատականների առկայության պարագայում:
	Չի ընդունվել։
   Հաշվի առնելով ՀՀ տարածական տվյալների ոլորտի զարգացման ռազմավարության կատարումն ապահովող գործողությունների (միջոցառումների) առանձնահատկությունները և դրանց կատարման համար պահանջվող ֆինանսական միջոցների մանրակրիտ ուսումնասիրության անհրաժեշտությունը՝ Նախագծի 2-րդ կետով արդեն իսկ սահմանվել է, որ
ՀՀ տարածական տվյալների ոլորտի զարգացման ռազմավարության կատարումն ապահովող գործողությունների (միջոցառումների) կատարման համար անհրաժեշտ ծախսային շրջանակը, ներառյալ՝ դրանց հաշվարկման մեթոդաբանությունը (համանման գործողության վերաբերյալ տեղեկատվության հիման վրա, փորձագիտական գնահատում, նախահաշվային գնահատում, պատմական տվյալների հիման վրա), ֆինանսավորման աղբյուրները քննարկվելու են նույն որոշման 1-ին կետի 1-ին ենթակետով հաստատված N 1 հավելվածով նախատեսված՝ Ազգային տարածական տվյալների ենթակառուցվածքի կառավարման խորհրդի առաջին նիստում։

	   2․ Ռազմավարության նպատակների/գործողությունների իրականացման արդյունքային ցուցանիշները ներկայացված չեն չափելի ձևաչափով, ինչը հնարավորություն կտար գնահատելու որևէ նպատակի իրագործումը կամ դրա գծով առաջընթացը Ռազմավարության գործելիության ժամկետում: Մինչդեռ Հրահանգի 9-րդ կետի համաձայն՝ ցանկացած մակարդակում ռազմավարական նպատակները (ակնկալվող արդյունքները) պետք է սահմանվեն հնարավորինս հստակ չափելի արդյունքային ցուցանիշներով՝ ներկայացվեն թվային տեսքով և լինեն իրատեսական, որակական (գնահատվող) և քանակական (չափելի), որոշակի հենանիշի և ժամանակահատվածի նկատմամբ: Ընդ որում, Ռազմավարական փաստաթղթում արդյունքների ցուցանիշները սահմանելիս, դրանցից յուրաքանչյուրի գծով պարտադիր պետք է սահմանվեն բազային և թիրախային ցուցանիշները:
    Ելնելով վերոգրյալից՝ առաջարկում ենք լրամշակել որոշման նախագիծը՝ հաշվի առնելով կատարված դիտարկումները:
	Ընդունվել է։
   Հավելված 1-ում և Հավելված 2-ում կատարվել են համապատասխան փոփոխություններ և լրացումներ։

	14. ՀՀ վարչապետի աշխատակազմ
	31.07.2025թ․

	
	N 02/08.1/22981-2025

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
1.	Նախագծի 1-ին հավելվածի 95-րդ և 96-րդ կետերի համաձայն՝ նախատեսվում է ԱՏՏԵ-ի (Ազգային տարածական տվյալների ենթակառուցվածք) կառավարման խորհրդի (գլխավորվելու է փոխվարչապետի կողմից) ստեղծումը, որի նպատակն է ապահովել և իրականացնել արդյունավետ միջգերատեսչական համակարգում և ռազմավարական որոշումների կայացում՝ ապահովելով տարածական տվյալների արդյունավետ կառավարումը, մինչդեռ գտնում ենք, որ վերոնշյալ գործառույթները դուրս են վերոնշյալ խորհրդի իրավասությունների շրջանակից:
	

Ընդունվել է։
   Հավելված 1-ի 95-րդ և 96-րդ կետերում կատարվել են համապատասխան փոփոխություններ և լրացումներ։





	1. Նախագծի 2-րդ հավելվածի՝
1. 3-րդ կետով նախատեսվում է՝ Կառավարող մարմնի կողմից կանոնակարգերի և ընթացակարգերի հաստատում, ինչը խնդրահարույց ենք համարում՝ հաշվի առնելով կառավարման խորհրդի խորհրդակցական մարմին լինելը և վերջինիս իրավասությունների շրջանակը.
1. 4-րդ կետով նախատեսվում է՝ ՀՀ-ում ոլորտային տարածական տվյալների ստեղծման, մշակման, ԱՏՏԵ-ին ինտեգրման և կայուն զարգացման նպատակով ստեղծել ոլորտային աշխատանքային խմբեր և մասնագիտացված ստորաբաժանումներ, ինչը լրացուցիչ պարզաբանման անհրաժեշտություն ունի:
	Ընդունվել է։
  Հավելված 2-ի 3-րդ կետում կատարվել են համապատասխան փոփոխություններ և լրացումներ։
  Միաժամանակ Հավելված 2-ի 4-րդ կետում նշված «ոլորտային աշխատանքային խմբերի և մասնագիտացված ստորաբաժանումների ստեղծմանը» վերաբերյալ ներկայացնում ենք հետևյալը․
   Հավելված 1-ի 102-րդ և 103-րդ կետերում սահմանված են այն պահանջները, որոնք վերաբերում են կատարող մարմիններում ոլորտային աշխատանքային խմբերի և տեխնիկական խորհրդատուների գործունեությանը: Հավելված 1-ի 104-րդ կետը հստակ սահմանում է, որ «ոլորտային տարածական տվյալների և դրանց մետատվյալների հավաքագրման, ստեղծման, թվայնացման, մշակման, ստանդարտացման աշխատանքները արդյունավետ կազմակերպելու համար անհրաժեշտ է, որ յուրաքանչյուր ոլորտային մարմին ստեղծի առանձին ԱՏՀ ստորաբաժանում՝ համալրված տարածական տվյալների ոլորտի մասնագետներով, կամ իրականացնի այս աշխատանքները արտապատվիրակման միջոցով»: Այս կետը ուղղակիորեն հաստատում է մասնագիտացված ստորաբաժանումների ստեղծման անհրաժեշտությունը և հիմնավորում է 2-րդ հավելվածի 4-րդ կետի ձևակերպումը:
   Միաժամանակ հայտնում ենք նաև, որ նշված հարցերը արդեն իսկ կարգավորած են ՀՀ կառավարության 2024 թվականի նոյեմբերի 15-ի N 1787-Ն որոշմամբ:

	ՓՈԽՎԱՐՉԱՊԵՏ ՄՀԵՐ ԳՐԻԳՈՐՅԱՆԻ ԳՐԱՍԵՆՅԱԿ
1.	Ներկայումս գործող ռազմավարական միջոցառումների մի մասը դեռ չի ավարտվել՝ նախատեսված ավարտի ժամկետը 2024-ից մինչև 2026 թվականն է: Նախքան նոր ռազմավարության մշակումն ու հաստատումը, անհրաժեշտ է իրականացնել նախորդ ռազմավարական ծրագրի իրականացման արդյունքների խորքային գնահատում։ Այս վերլուծության բացակայությունը կարող է բերել նույն սխալների կրկնությանը։ Նոր ռազմավարությունը պետք է հստակ ցույց տա՝ ինչ է փոխվելու և ինչու է դա ավելի արդյունավետ լինելու, քան նախորդ մոտեցումները։ Նոր ռազմավարությունը պետք է օրգանապես շարունակություն լինի՝ հիմնված նախորդի արդյունքների վրա:
	Չի ընդունվել:
   Միաժամանակ անհրաժեշտ է ընդգծել, որ ներկայացված ռազմավարությունը հանդիսանում է «Ինտեգրված կադաստրի ստեղծման ռազմավարական ծրագրի» (ՀՀ Կառավարության 2021 թվականի ապրիլի
8-ի N 505-Լ որոշում) ուղղակի շարունակությունը և զարգացումը: Այն կառուցված է նախորդ ռազմավարության շրջանակներում իրականացված միջոցառումների արդյունքների վրա և նպատակաուղղված է ոլորտի հետագա շարունակական զարգացմանը: Նախագծի հավելված 1-ի 3-րդ բաժնում՝ «Տարածական տվյալների ոլորտի իրավիճակի խորքային վերլուծություն» (կետեր 8-23), մանրամասն ներկայացված է տարածական տվյալների ոլորտի զարգացման ամբողջական պատկերը 2019-2024 թվականների ընթացքում: Այնուամենայնիվ, Հավելված 
1-ի 3-րդ բաժնի դրույթները լրաշակվել են և ներկայացնում են նաև 2025 թվականի 1-ին կիսամյակում իրականացված աշխատանքների վերլուծությունը։
   Ռազմավարությունն ամբողջությամբ պահպանում է նախորդ ռազմավարական փաստաթղթի առանցքային սկզբունքները և զարգացման ուղղությունները՝ միաժամանակ անդրադառնալով իրականացման ընթացքում բացահայտված մարտահրավերներին: Սույն ռազմավարությունը մի շարք միջոցառումների բնական շարունակությունն է, որը թույլ կտա ամբողջական կերպով ավարտին հասցնել Ազգային տարածական տվյալների ենթակառուցվածքի ներդրման գործընթացը և ապահովել դրա հետագա շարունակական զարգացումը: Այն կանխում է գործողությունների դադարեցումը և կրկնությունը, և հստակեցնում է այն միջոցառումները, որոնք անհրաժեշտ են արդիական տարածական տվյալների ոլորտի շարունակական զարգացման համար։ 

	2.	Հիմնավորման մեջ որպես ոլորտի զարգացման արդյունքներ ներկայացվում են մի շարք ձեռքբերումներ՝ օրենսդրական բազայի ձևավորում, ազգային ստանդարտների հաստատում, պետական միասնական գեոպորտալի գործարկում և այցելությունների կտրուկ աճ։ Միևնույն ժամանակ մատնանշվում են լուրջ կառուցվածքային ու համակարգային խնդիրներ՝ տվյալների փոխգործելիության բացակայություն, մասնագիտական կարողությունների պակաս, ինստիտուցիոնալ համակարգման դժվարություններ։ Բացակայում է հստակ վերլուծություն այն մասին, թե ինչու վերը նշված առաջընթացի պայմաններում այս խնդիրները շարունակում են արդիական մնալ:
	Ընդունվել է։
   Հավելված 1-ի 3-րդ բաժնում կատարվել են համապատասխան փոփոխություններ և լրացումներ։
   Միաժամանակ հայտնում ենք, որ քննարկվող ձևակերպումներն ընդգծում են տարածական տվյալների ոլորտային լիազոր մարմինների կողմից որոշակի աշխատանքներ իրականացնելու անհրաժեշտությունը՝ տարածական տվյալների ոլորտի շարունակական զարգացումը համապարփակ ապահովելու նպատակով:


	3.	Ֆինանսական կանխատեսումների բացակայությունը բարդացնում է ռազմավարության իրագործելիության գնահատումը:
	Ընդունվել է ի գիտություն:
   Հաշվի առնելով ՀՀ տարածական տվյալների ոլորտի զարգացման ռազմավարության կատարումն ապահովող գործողությունների (միջոցառումների) առանձնահատկությունները և դրանց կատարման համար պահանջվող ֆինանսական միջոցների մանրակրիտ ուսումնասիրության անհրաժեշտությունը՝ Նախագծի 2-րդ կետով արդեն իսկ սահմանվել է, որ
ՀՀ տարածական տվյալների ոլորտի զարգացման ռազմավարության կատարումն ապահովող գործողությունների (միջոցառումների) կատարման համար անհրաժեշտ ծախսային շրջանակը, ներառյալ՝ դրանց հաշվարկման մեթոդաբանությունը (համանման գործողության վերաբերյալ տեղեկատվության հիման վրա, փորձագիտական գնահատում, նախահաշվային գնահատում, պատմական տվյալների հիման վրա), ֆինանսավորման աղբյուրները քննարկվելու են նույն որոշման 1-ին կետի 1-ին ենթակետով հաստատված N 1 հավելվածով նախատեսված՝ Ազգային տարածական տվյալների ենթակառուցվածքի կառավարման խորհրդի առաջին նիստում։

	ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
1.	Նախագծի 1-ին կետով նախատեսվում է հաստատել Հայաստանի Հանրապետության տարածական տվյալների ոլորտի զարգացման ռազմավարությունը (այսուհետ՝ Ռազմավարություն) և Ռազմավարության 3-րդ բաժնի (տարածական տվյալների ոլորտի իրավիճակի խորքային վերլուծություն) 9-րդ կետով շարադրված են մի շարք իրավական ակտեր, որոնց ընդունումը պայմանավորված է եղել «Տարածական տվյալների մասին» և «Գեոդեզիական և քարտեզագրական գործունեության մասին» օրենքների կիրարկմամբ: Նշված ենթաօրենսդրական իրավական ակտերի թվարկումը Ռազմավարության մեջ գտնում ենք, որ լրացուցիչ վերանայման կարիք ունի և առաջարկում ենք Ռազմավարությունը չծանրաբեռնելու նպատակով դրանք դիտարկել նախագծի հիմնավորման մեջ ներառելու հնարավորության հարցը:
	

Ընդունվել է։
   Հավելված 1-ի 3-րդ բաժնում կատարվել են համապատասխան փոփոխություններ և լրացումներ։

	2.	Ռազմավարության 63-րդ կետով, ի թիվս այլնի, սահմանվում է, որ «Կառավարության կողմից խրախուսվելու է նաև մասնավոր հատվածի կողմից տարածական տվյալների ստեղծումը, որոնք նույնպես կարող են ինտեգրվել պետական գեոպորտալին»: Մինչդեռ, ներկայացված կարգավորումից պարզ չէ, թե ի՞նչ մեխանիզմով և գործիքակազմով է Կառավարության կողմից իրականացվելու նշված խրախուսումը, բացի այդ՝ լրացուցիչ քննարկման և պարզաբանման կարիք ունի մասնավոր հատվածի կողմից ստեղծվող տարածական տվյալների ինտեգրումը պետական գեոպորտալին:
	Ընդունվել է։
   Հավելված 1-ի 63-րդ կետում կատարվել են համապատասխան փոփոխություններ և լրացումներ։

	3.	Ռազմավարության 10-րդ բաժնով (68-72-րդ կետերով) սահմանվում է վճարովի ծառայությունների մոդելի մշակման վերաբերյալ կարգավորումներ, մինչդեռ՝ նախագծի 2-րդ հավելվածով հաստատվող գործողությունների (միջոցառումների) ծրագրով (այսուհետ՝ ծրագիր) որևէ անդրադարձ չի կատարվել նշված նպատակի իրականացմանը: Ուստի, գտնում ենք, որ այն լրացուցիչ պարզաբանման անհրաժեշտություն ունի:
	Ընդունվել է։
   Հավելված 2-ում կատարվել են համապատասխան փոփոխություններ և լրացումներ։

	4.	Ռազմավարության 2-րդ բաժնով սահմանվում է ռազմավարության արդյունքային շրջանակը, ակնկալվող արդյունքները և համապատասխան չափելի ցուցանիշները: Սակայն, ոչ բոլոր չափելի ցուցանիշներն են արտահայտված ծրագրի միջոցառումների ցանկում: Մասնավորապես՝  ռազմավարության 7-րդ կետի 6-րդ ենթակետով սահմանվում է որպես չափելի ցուցանիշ «Սերվերային տեխնոլոգիայի ներդրում», որը սակայն ծրագրում բացակայում է: Նույնը վերաբերվում է նաև ռազմավարության 7-րդ կետի 8-րդ կետում սահմանված՝ «Տեխնիկական ուղեցույցի մշակում կոորդինատային համակարգերի օգտագործման վերաբերյալ» չափելի ցուցանիշին, և այլն:
	Ընդունվել է։
   Հավելված 2-ում կատարվել են համապատասխան փոփոխություններ և լրացումներ։

	5.	Ռազմավարության 99-րդ կետով, ի թիվս այլնի, սահմանվում է, որ «Նշված աշխատանքների  իրականացումը առաջատար կատարողը ապահովվելու է մասնագիտական ստորաբաժանումների, տեխնիկական խորհրդատուի, ինչպես նաև ՀՀ-ի կողմից հիմնադրված կազմակերպության միջոցով»: Սակայն, նախագծի կարգավորումներից պարզ չէ, թե ինչ կազմակերպության մասին է խոսքը:
	Չի ընդունվել։
   Միևնույն ժամանակ, հայտնում ենք, որ   Ռազմավարության 99-րդ կետում նշված «ՀՀ-ի կողմից հիմնադրված կազմակերպություն» ձևակերպումն ընդհանրական սահմանելու համար հիմք է հանդիսացել այն հանգամանքը, որ Ռազմավարությունը երկարաժամկետ փաստաթուղթ է, որը սահմանում է ընդհանուր շրջանակը, իսկ կոնկրետ կազմակերպչական մեխանիզմների մանրամասները կսահմանվեն գործնական կիրարկման փուլում։ Տարածական տվյալների համակարգումը և կառավարումը կարող է պահանջել ճկուն մոտեցումներ՝ կախված տեխնիկական պահանջների բնույթից և ծավալից։ Ավելի նեղ ձևակերպումը կարող է սահմանափակել ապագա գործողությունների հնարավորությունները։

	6.	Նախագծի 2-րդ կետով նախատեսվում է հաստատել «Հայաստանի Հանրապետության տարածական տվյալների ոլորտի զարգացման ռազմավարության կատարումն ապահովող գործողությունների (միջոցառումների) ծրագիրը» (այսուհետ՝ ծրագիր), որտեղ մի շարք միջոցառումներ ձևակերպված են որպես ոչ իմպերատիվ նշանակության, մասնավորապես՝ 11-րդ, 13-րդ միջոցառումներով սահմանվում է «անհրաժեշտության դեպքում ....», ինչը գտնում ենք, որ որպես գործողությունների ծրագիր խնդրահարույց է և հստակեցման անհրաժեշտություն ունի:
	Ընդունվել է։
   Հավելված 2-ում կատարվել են համապատասխան փոփոխություններ և լրացումներ։

	7.	Ծրագրի 4-րդ կետով սահմանվում է «ՀՀ-ում ոլորտային տարածական տվյալների ստեղծման, մշակման, ԱՏՏԵ-ին ինտեգրման և կայուն զարգացման նպատակով ոլորտային աշխատանքային խմբերի և մասնագիտացված ստորաբաժանումների ստեղծում» միջոցառումը: Այս առումով հարկ է նկատել, որ Կառավարության 15.11.2024թ-ի «Ազգային տարածական տվյալների ենթակառուցվածքի օգտագործման և վարման կարգը, ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանելու մասին» N  1787-Ն որոշմամբ, ի թիվս այլնի, նաև սահմանվել են համապատասխան աշխատանքային խմբերի ստեղծման պահանջ: Արդյունքում, պարզ չէ, թե ծրագրի 4-րդ կետով նախատեսվող միջոցառումը ի՞նչ խնդիր է լուծում:
	Չի ընդունվել:
ՀՀ կառավարության 2024 թվականի նոյեմբերի 15-ի
N 1787-Ն որոշումը սահմանում է ոլորտային աշխատանքային խմբերի ստեղծման պահանջ, սակայն Ռազմավարական ծրագրի 4-րդ կետը լրացնում և զարգացնում է այդ պահանջը հետևյալ հիմնական առումներով:
1. Հավելված 2-ի 4-րդ կետը նախատեսում է ոչ միայն աշխատանքային խմբերի ստեղծումը, այլև Հավելված 1-ի 102-րդ կետին համապատասխան կոնկրետ սահմանում է դրանց թեմատիկ ուղղությունները` անտառներ, արտադրություն, բնական աղետներ, պատմամշակութային հուշարձաններ, բուսական և կենդանական տեսակների տարածում, գյուղատնտեսություն, ենթակառուցվածքներ, երկրաբանություն, կլիմա, բնության հատուկ պահպանվող տարածքներ, ջրագրություն, հողեր, շրջակա միջավայրի աղտոտվածություն և մոնիթորինգ, տրանսպորտային ցանց, մակերևույթային ծածկույթ: Սա էական լրացում է 1787-Ն որոշման նկատմամբ, որում նման մանրամասն ուղղություններ սահմանված չեն:
2. Ծրագիրը նախատեսում է նաև «մասնագիտացված ստորաբաժանումների» ստեղծումը, ինչը 1787-Ն որոշմամբ չի սահմանվում: Այս ստորաբաժանումները պետք է ունենան ինստիտուցիոնալ կարգավիճակ՝ ի տարբերություն աշխատանքային խմբերի, որոնք ունեն ժամանակավոր բնույթ:
3. Ծրագրի 4-րդ կետը նպատակ ունի ապահովել ոչ միայն առանձին գերատեսչությունների ներսում աշխատանքային խմբերի ստեղծումը, այլև դրանց միջև արդյունավետ համակարգման մեխանիզմների ներդրումը և ժամկետների սահմանումըինչը բացակայում է 1787-Ն որոշման մեջ:
4. Ծրագրով ամրագրվում է ոչ միայն աշխատանքային խմբերի ստեղծումը, այլև դրանց կայուն զարգացման ապահովումը, ինչը ենթադրում է շարունակական գործունեություն, կարողությունների զարգացում։

	8.	Ծրագրի 7-րդ կետով սահմանվում է «Թեմատիկ տարածական տվյալների ստեղծում, թարմացում, ճշգրտում, արդիականացում, օպտիմալացում և ստանդարտացում» միջոցառումը: Առաջարկում ենք հստակեցնել թե խոսքը կոնկրետ որ թեմատիկ տարածական տվյալների ստեղծման մասին է՝ նկատի ունենալով գործող օրենսդրությամբ արդեն իսկ որոշ թեմատիկ տարածական տվյալների առկայությունը:
	Ընդունվել է։
   Հավելված 2-ում կատարվել են համապատասխան փոփոխություններ և լրացումներ, որոնք ապահովում են Ռազմավարական ծրագրի միջոցառումների առավել հստակ և կոնկրետ իրականացումը:
   Միաժամանակ Հավելված 1-ում արդեն իսկ հստակ սահմանված են թեմատիկ տարածական տվյալների ստեղծման և թարմացման կոնկրետ ուղղությունները և պատասխանատու կատարող մարմինները: Մասնավորապես, Հավելված 1-ի 64-67-րդ կետերը, ինչպես նաև Աղյուսակ 2-ը մանրամասն ներկայացնում են ԱՏՏԵ-ին ինտեգրման ենթակա առաջնային տարածական տվյալների շերտերի 15 հիմնական խմբերը՝ անտառներից մինչև մակերևույթային ծածկույթ, և դրանց համապատասխան պատասխանատու գերատեսչությունները:
   Հավելված 2-ը, որպես գործողությունների (միջոցառումների) ծրագիր, սահմանում է այս առաջնային ինտեգրման թեմատիկ տարածական տվյալների շերտերի ստեղծման, թարմացման, ճշգրտման, արդիականացման, օպտիմալացման և ստանդարտացման աշխատանքների իրականացման կոնկրետ ժամկետները, չափելի ցուցանիշները և ակնկալվող արդյունքները: Այս մոտեցումը համապատասխանում է գործող օրենսդրությանը և  ապահովում է դրանց գործնական կիրառումը:

	9.	Ծրագրի 10-րդ կետով սահմանվում է «Նոր պետական միասնական գեպորտալի ներդրում և գործարկում» միջոցառումը, մինչդեռ՝ պարզ չէ, թե արդյո՞ք դիտարկվել է գործող գեոպորտալից տարբերվող այլ համակարգի ստեղծում, թե այն իրենից ենթադրում է գործող համակարգի արդիականացում: Ուստի գտնում ենք, որ այն լրացուցիչ պարզաբանման կարիք ունի:
	Ընդունվել է:
   Հայտնում ենք, որ Հավելված 2-ի 10-րդ կետում սահմանված «Նոր պետական միասնական գեպորտալի ներդրում և գործարկում» միջոցառումը վերաբերում է հենց նոր, արդիական գեոպորտալի ստեղծմանը, այլ ոչ թե գործող համակարգի պարզ արդիականացմանը:
  Ռազմավարական ծրագրի Հավելված 1-ի 11-12-րդ կետերում հստակ նշվում է, որ թեև 2022 թվականին Կադաստրի կոմիտեի կողմից գործարկվել է պետական միասնական գեոպորտալը (geoportal.am) և դրա քարտեզագրական բաղադրիչը (maparmenia.am), սակայն 2024 թվականից Ասիական զարգացման բանկի «Հայաստան. Ազգային ստանդարտացված տարածական տվյալների ենթակառուցվածքի ստեղծման աջակցում» ծրագրի (N 54388-001) շրջանակում արդեն իսկ սկսվել են աշխատանքներ ազգային նոր բազմաֆունկցիոնալ գեոպորտալի ստեղծման համար։ 
   Հավելված 2-ի համաձայն, նոր պետական միասնական գեոպորտալի ներդրումն ու գործարկումը նախատեսվում է ավարտել 2026 թվականի դեկտեմբերին, ինչը թույլ կտա ապահովել համակարգի լիարժեք փորձարկումը, ճշգրտումը և գործարկումը՝ համաձայն սահմանված ժամկետների ու չափանիշների:

	10.	Ծրագրի 21-րդ կետով սահմանվում է «Պիլոտային եռաչափ կադաստրի ներդրում ԱՏՏԵ-ում», սակայն ներկայացված միջոցառման նպատակը և ակնկալվող արդյունքը լրացուցիչ պարզաբանման կարիք ունի:
	Ընդունվել է:
   Հայտնում ենք, որ Ծրագրի 21-րդ կետում սահմանված «Պիլոտային եռաչափ կադաստրի ներդրում ԱՏՏԵ-ում» միջոցառումը համահունչ է Ռազմավարական ծրագրի Հավելված 1-ում նշված «եռաչափ կադաստրի ներդրման հնարավորությունների գնահատում, պիլոտային նախագծի իրականացում» նպատակին:
   Այս միջոցառումը ենթադրում է մեկ բնակավայրի օրինակով եռաչափ կադաստրի մոդուլի ստեղծումը և գեոպորտալում եռաչափ տարածական մոդելների ներդրումը: Պիլոտային նախագծի իրականացումը թույլ կտա գործնականում փորձարկել եռաչափ կադաստրի տեխնիկական, իրավական և կազմակերպչական ասպեկտները, նախքան այն համապետական մակարդակով ներդնելը:

	11.	Ծրագրի 24-րդ կետով սահմանվում է «Հանրային ծառայություններ մատուցող կազմակերպությունների՝ ջրամատակարարման, էլեկտրամատակարարման, կապի և այլն, տարածական տվյալների հավաքագրում և ինտեգրում» միջոցառումը: Հաշվի առնելով, որ նշված միջոցառումը հստակ ձևակերպված չէ՝ առաջարկում ենք հստակեցնել համապատասխան հանրային ծառայություններ՝ ենթակառուցվածքների շրջանակը:
	Ընդունվել է։
  Հանրային ծառայություններ մատուցող կազմակերպությունների ցանկը սահմանված է «Հանրային ծառայությունները կարգավորող մարմնի մասին» օրենքի 2-րդ հոդվածի 1-ին մասի 1-5-րդ կետերով:


	12.	Ծրագրի մի շարք միջոցառումների ակնկալվող արդյունքները հստակեցված չեն, քանի որ պարզ չէ, թե նշված միջոցառումների իրականացման համար արդյո՞ք ակնկալվում են որևէ իրավական ակտի ընդունում, օրինակ՝ ծրագրի 3-րդ կետով սահմանվում է «ԱՏՏԵ-ի կառավարման և կազմակերպման նպատակով կառավարման մարմնի ստեղծում», սակայն պարզ չէ, թե այն ո՞ր մարմնի կողմից է ստեղծվելու, և այլն:
	Ընդունվել է:
   Հավելված 2-ում կատարվել են համապատասխան փոփոխություններ և լրացումներ:

	13.	«Ազգային տարածական տվյալների ենթակառուցվածքի տարածական տվյալների փոխանակման, հասանելիության և օգտագործման կարգը հաստատելու մասին» Կառավարության որոշման նախագիծը քննարկվել է Տարածքային զարգացման և շրջակա միջավայրի նախարարական կոմիտեի 2025 թվականի հունվարի 13-ի նիստում և N ԿԱ/9-2025 արձանագրության 5-րդ կետով նախագծին տրվել է բացասական դիրքորոշում՝ առաջարկելով Կադաստրի կոմիտեին՝ ներկայացնել ՀՀ կառավարության 2021 թվականի ապրիլի 8-ի «Ինտեգրված կադաստրի ստեղծման ռազմավարական ծրագիրը հաստատելու մասին» N 505-Լ որոշման մեջ փոփոխություններ նախատեսող համապատասխան իրավական ակտի նախագիծ, որով բոլոր պետական մարմինների կողմից ստեղծվող և վարվող բազային և թեմատիկ տարածական տվյալները կկենտրոնացվեն մեկ վայրում, և ներկայացված նախագծի քննարկումը հետաձգել 1-ամսյա ժամկետով՝ վերջինիս անդրադառնալով ռազմավարության մեջ վերոգրյալ փոփոխությունից հետո: Որին ի պատասխան՝ Կադաստրի կոմիտեի ղեկավարի 2025 թվականի փետրվարի 25-ի N ՍԹ/3804-2025 գրությամբ Վարչապետի աշխատակազմ ներկայացվել է տեղեկատվություն, որ նախագծին անդրադարձ կկատարվի Հայաստանի Հանրապետության տարածական տվյալների ոլորտի զարգացման ծրագիրը հաստատելուց և տարածական տվյալների ոլորտում նախատեսվող համակարգային փոփոխությունների իրականացումից հետո: Սակայն, հարկ է նշել, որ ծրագրի միջոցառումներում բացակայում է համապատասխան իրավական ակտի ընդունման վերաբերյալ կարգավորումները, ինչը գտնում ենք, որ լրացուցիչ պարզաբանման կարիք ունի:
	Ընդունվել է:
   Հավելված 2-ում կատարվել է համապատասխան լրացում:

	ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵ
	01.09.2025թ․

	
	N ԿԱ/261-2025

	Որոշվեց՝ տալ բացասական դիրքորոշում՝ առաջարկելով Կադաստրի կոմիտեի ղեկավար Սուրեն Թովմասյանին լրամշակել նախագիծը, մասնավորապես՝
1) ՀՀ տարածական տվյալների ոլորտի զարգացման ռազմավարությունը ներկայացնել ծրագրի տեսքով.


2) Ծրագրում ներառել տեղեկատվություն Ֆինանսական գնահատականի և արդյունքային ցուցանիշների վերաբերյալ՝ հաշվի առնելով Ֆինանսների նախարար Վահե Հովհաննիսյանի առաջարկությունը.

3) Վերջնական լրամշակված տարբերակը ներկայացնել Տարածքային զարգացման և շրջակա միջավայրի նախարարական կոմիտեի հաջորդ նիստի քննարկմանը։
	



Ընդունվել է։
   Նախագծում կատարվել են համապատասխան փոփոխություններ և լրացումներ։

Ընդունվել է։
   Նախագծում կատարվել են համապատասխան փոփոխություններ և լրացումներ։


Ընդունվել է։
   Նախագծում կատարվել են համապատասխան փոփոխություններ և լրացումներ։

	ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵ
	15.09.2025թ․

	
	N ԿԱ/272-2025

	Որոշվեց՝ տալ դրական դիրքորոշում։
	






